
Har President,

Esou ewéi den Artikel 80 vum Chambersreglement et virgesait, biede mir lech, dés parlamentaresch
Fro un Madamm Ministesch fir d’Mobilitéit a fir d‘Travaux publics weiderzeleeden:

,LVirun e puer Joer koum et zu engem Zesummebroch an engem Tunnel bei Kautebaach, nodeems
Buedem a Steng vum Plaffong erof op d’Gleiser gefall waren. Den Tunnel war doropshi fir den
Zuchverkéier net méi befuerbar a warend Méint gespaart.

Deemools gouf énner anerem erkldert, datt déi méi laang Drécheperioden dozou baigedroen hatten,
datt de Buedem iwwer dem Tunnel am Laf vun der Zait méi pords gi wier an et doduerch zu
Instabilitéite komm wier.

An deem Kader wollte mir der Madamm Ministesch fir d’Mobilitéit a fir d‘Travaux publics folgend Froe
stellen:

- Wéi dacks ginn d’'Tunnelle vun der CFL kontrolléiert an iwwerwaacht? Goufen dobii
besonnesch d’Tunnellen am Norden téscht Ettelbréck an Elwen énnersicht?

- Wat gouf bei dése Kontrolle festgestallt? Goufen dobai eventuell Problemer oder
Instabilitéiten detektéiert, déi eng weider lwwerwaachung oder Sanéierungsaarbechten
néideg maachen?

- Wat fir Aarbechte goufen dést Joer téscht dem 24. August an dem 15. September op der
Nordstreck genee duerchgefouert?“

Mat déiwem Respekt,

el

